
— Datuk Seri Dr. Maha-
thir Mohamad yang mela-
wat Bilik Gerakan UMNO
di Pusat Dagangan Dunia
Putra (PWTC), petang ini,
berpuas hati dengan persi-
apan yang dilakukan men-
jelang pilihan raya 29
November ini.

Perdana Menteri yang
merupakan Presiden
UMNO meluangkan masa
kira-kira 25 minit menin-
jau tempat operasi petu-
gas-petugas parti itu yang
dibuka 24 jam.

Setiausaha Agung UM-
NO, Tan Sri Khalil Yaakob
memberitahu pemberita,
Dr. Mahathir menyifatkan
bilik gerakan tersebut
yvang dilengkapi dengan
komputer dan telefon hot-

line sebagai “canggih dan
praktikal.”

“Yang penting kita hen-
dak memantau situasi se-
luruh negara dan ini boleh
dibuat dari bilik gerakan
ini.

“Segala arahan dan
panduan boleh disampai-
kan terus kepada negeri-
negeri dan begitu juga se-
baliknya,” katanya ketika
ditemui setelah selesai
lawatan Perdana Menteri
itu.

Khalil yang juga Penga-
rah Pilihan Raya Barisan
Nasional (BN) berkata, se-
banyak 220 petugas di-
tempatkan di Bilik Gerak-
an UMNO di Tingkat 39
PWTC.

Dr. Mahathir yang ke-
mudian meninjau Bilik

Gerakan Pemuda dan Wa-
nita UMNO di Tingkat 37
turut berpuas hati dengan
persiapan kedua-dua sa-
yap parti itu.

Mengulas mengenai 30
peratus muka baru dalam
senarai calon UMNO yang
diumumkan presiden par-
ti petang ini, Khalil berka-
ta:

“Proses (memasukkan)
30 peratus muka baru ini
perlu sebab mesti ada per-
ubahan untuk mereka
yang menunggu (peluang
jadi calon)... yang tidak
boleh menyumbang, seca-
ra sukarela perlu bagi la-
luan,” katanya.

Khalil yang juga Ketua
Perhubungan UMNO Pa-
hang memberitahu, beliau
telah mengarahkan Men-

teri Besar, Datuk Adha
Yaacob  mengumumkan
senarai calon negeri itu
bagi pthaknya.

“Beliau sudah minta
Datuk  Adnan  untuk
menghubungi mereka

yang terpilih untuk ber-
tanding dan akan juga
berjumpa dengan mereka
vang ketinggalan,” kata-
nya.

Menurut beliau, perte-
muan itu perlu supaya
mereka yang tidak terpilih
mengerti dan meneruskan
sokongan kepada parti.

Beliau percaya semua
nama yang dicalon tetapi
tidak terpilih sanggup me-
nyumbang tenaga bagi
memastikan kemenangan
parti dalam pilihan raya
ini.

